
Gasteizko Udalaren helburuetako bat, besteak beste, adinekoei beren ingu-
runean zahartze aktibo eta osasungarria ahalbidetzea da, horretarako aukera 
emango dieten baliabideak haien eskura jarriz. Udalerriko adinekoen arazoak 
eta premiak identifikatzeko orduan paper aktiboa jokatzeko nahian, multzo ho-
rretakoentzako prebentzio eta arreta politika 60 urtetik gorakoen egungo ingu-
ruabarretara egokitzeari ekin dio Gasteizko Udalak, pertsona horien premia 
eta kezken iturri diren faktoreak aintzat harturik ekin ere. 

Gasteizko udalerriko herritarren premia guztiei erantzutea du xede Gizarte-
gintza Sailak, adinekoak eta horien familiak barne direla. Horretarako, “bizitza 
normalizatuaren baldintzak bermatzen lagunduz, adinekoak ahalik eta luza-
roen eta albait baldintza onenetan beren habitatean eta beren ingurunean 
egon daitezen laguntzera” zuzendutako ekintzak bideratzen ditu Hirugarren 
Adinekoen Zerbitzuaren bitartez, Nazio Batuen Adinekoen aldeko printzipioei 
buruzko 46/1991 ebazpenaren ildotik.  

Adinekoei zuzendutako programa eta baliabideen artean adinekoentzako ha-
malau zentro soziokultural ditu Gasteizko Udaleko Hirugarren Adinekoen Zer-
bitzuak, zeinek haien autonomia eta gaitasun pertsonala sustatzen baitituzte. 
Baliabide horietara biltzen diren pertsonen kopuru handiak zentro horiek multzo 
horrekiko komunikazio eta lotura bide nagusietako bat izatea ekarri du berekin.

Adinekoentzako zentro soziokulturalak adineko jendea elkartzeko lekuak 
dira, eta bizikidetza, harremanak eta parte-hartzea bultzatzea dute helburu. 
Udalerriko eremu desberdinetan daude kokatuta, eta bestelako gizarte, kultur 
eta kirol ekipamenduei atxikita. Zahartze aktiboa sustatzeko lekuak dira, non 
pertsonen arteko harremanak eta taldekoak bultzatzen baitira, eta bizi ohitura 
osasungarriak. Eta, horrenbestez, baliabide komunitarioak suertatzen dira bai 
adinekoentzat, bai horien familientzat. 

Helburu orokor hauek dituzte: elkarbizitza, elkartasuna eta elkarrenganako 
laguntza sustatzea; garapena eta aisialdiaren erabilera aktiboa, zahartze akti-
boaren oinarriak aintzat harturik; gizarte eta komunitate bizitzako parte-har
tzea sustatzea, eta bizitza kalitatea hobetzea.

■■ Atarikoa

Adinekoentzako zentro soziokulturaletan prebentzio eta sustapen ekintza 
hauek gauzatzen dira:

■■ Adinekoentzat, oro har, interesgarri izan daitezkeen gaien inguruan ar-
gibideak nahiz aholkuak eman eta zerbitzu eta jarduera soziokultura-
lei zabalkundea eman. Informazioa oinarrizko elementua da bakartze, 
bakardade eta baztertze egoeren prebentziorako. 

■■ Autonomia pertsonal eta sozialaren sustapenera eta prebentziora bidera-
tutako eta adinekoei zuzendutako ekintzak bultzatu, gaitasunei, baliabide 
pertsonalei eta gizarte harremanei eusten lagundu dezaten.

■■ Animazio soziokulturaleko programa ezarri eta garatzen lagundu eta be-
launaldien arteko programen garapena bultzatu.

■■ Adinekoen parte hartze aktiboa eta protagonismoa sustatu. 
■■ Bakartzea eragoztera eta ingurunearen ezagutza eta kanpokoekiko ha-
rremanak sustatzera bideratutako ekintzak bultzatu, jokabide solidarioak, 
borondatezkoak eta lagun-girokoak sustatuz, komunitate bizitzan integra-
tu eta parte har dezaten, beren ahalmenak erabat garatzeko aukerak goza 
ditzaten, zentroetako hezkuntza, kultura eta aisialdi baliabideen bitartez.

■■ Erabiltzaile guztien artean giza duintasuna landu eta bultzatu.

Euskal autonomia erkidegoko gizarte zerbitzuak baimendu, erregistratu, ho-
mologatu eta ikuskatzearen ingurukoak arautzen dituen martxoaren 10eko 
40/1998 Dekretuak, 4. artikuluan, erabiltzaileen eskubideekiko begirunea eta 
arretaren kalitatea bermatzera zuzendutako betebehar material eta funtziona-
len artean, besteak beste, honako hau jasotzen du: gizarte zerbitzu eta zen-
troek, edozein izanik ere beren tipologia eta titulartasuna, barne erregimeneko 
araudi bat izan beharko dutela, zeinen baitan jaso beharko baitira erabiltzai-
leen eskubideekiko begirunea bermatzera zuzendutako antolakuntza ildoak 
eta arreta arauak.

Adinekoentzako Zentro Soziokulturalen Oinarrizko Estatutuan (2000) daude 
jasota Gasteizko Udalak bere jarduera arautzeko orain artekoan baliatu dituen 
jarduera printzipioak eta antolakuntza arauak. Zentro soziokulturalen funtzio-
namendu eta kudeaketa ereduaren berdefinizioak, zeinetan bai teknikariek, 

bai adinekoek berek ere parte hartu baitute, araudi berri baten premia ekarri 
du berekin. Bertan finkatu beharra dago, besteak beste, aplikazio-eremua eta 
adinekoentzako zentro soziokulturalen erabiltzaileek horietan parte hartzeko 
moduak, gero eta heterogeneoago eta ugariago den talde horren premia eta 
interesetara hobeto egokitzen den esku-hartzerantz aurreratze aldera. 

Gasteizko Udalak Gizartegintza Saileko Hirugarren Adinekoen Zerbitzuaren 
bitartez kudeatzen dituen adinekoentzako zentro soziokulturalek bete beharre-
ko jarduera printzipioak eta antolakuntza arauak finkatzen dira aurkezten den 
araudi honetan, eta, hain zuzen ere, antolakuntzari, informazio teknologiei eta 
kalitate eta kudeaketa prozesu eta tresnei dagokienez berrikuntzak gertatzen 
ari diren zentro horietako errealitatearekin bat etorri nahirik egiten da. Aipamen 
berezia merezi dute parte-hartze modu berriek, zeinek kudeaketa partekatua 
benetakoa izango den testuingurua eskainiko baitiete adinekoei. Horrekin guz-
tiarekin zentroetako asebetetze maila, errentagarritasuna eta zerbitzuen kali-
tatea areagotzea lortu nahi da, eta zentroak parte direneko gizartera irekitzea. 

Adinekoentzako zentro soziokulturalen erabiltzaileen eskubideak aitortzen 
dira araudi berrian, eta betebeharrak finkatzen.

Antolakuntza egiturari dagokion tituluan erabiltzaileen parte-hartzeari buruzko 
kapitulu bat sartu da. Erabiltzaileek, parte-hartze kolektiborako organoen bi-
tartez –jarduera batzordeak, adinekoen kontseilua eta bilkura nagusiak–, zen-
troen eta zerbitzuen kudeaketan parte hartzea sustatzen da bertan. 

Udaleko Gizartegintza Saileko Hirugarren Adinekoen Zerbitzuak hainbat tek-
nikari izango ditu, bai jarduera eremu bakoitzerako, bai zentro guztietarako, eta 
talde hori arduratuko da araudi honetan jasotako helburuak lortzeko abiatzen 
diren jarduera guztiak koordinatzeaz. Zeregin hauek izango ditu, besteak beste:

■■ Eremuko egoeraren diagnosi-azterlana egitea, hori oinarritzat hartuz ber-
tako helburu komunak eta jarduera programa nahiz zerbitzuak adosta-
sunez finkatzeko.

■■ Jarduera eta zerbitzuen programazioa modu koordinatuan egitea, udale-
rri osorako.

■■ Atarikoa



Gasteizko Udalaren Adinekoentzako Zentro Soziokulturalen araudia	 15

■■ Beharrezko bitartekoak jartzea burutzen diren jarduerek parte hartzea bul-
tzatzen duten kalitateko irizpide berritzaile eta malguei jarrai diezaieten.

■■ Eremuko zentroak adinekoentzako gizarte, aisialdi eta kultur erreferen-
tzia gisa sustatzea, bertako bestelako ekipamenduekin koordinaturik.

■■ Eskainitako zerbitzu, programa eta jardueren kalitatea zein lan-taldearen 
eraginkortasuna eta efizientzia hobetzen etengabe laguntzea.

■■ Zentroen jarduera arlo guztietan, baita belaunaldien arteko programen 
eta programa komunitarioen garapenean ere, adinekoen parte-hartzea 
bultzatzea. 

Atariko Titulua: �
Xedapen orokorrak

1. artikulua. �Xedea
Adinekoentzako zentro soziokulturalen erabiltzaileen eskubide eta betebe-
harrak arautzen ditu araudi honek, eta Gasteizko Udalaren adinekoentzako 
zentro soziokulturalen funtzionamenduan aintzat hartu beharreko jarduera-
printzipioak eta antolakuntza-arauak finkatzen.

2. artikulua. �Kontzeptuak zehaztea
Araudi honi dagozkionetarako, definizio hau baliatuko da:

Adinekoentzako zentro soziokulturalak adineko jendea elkartzeko lekuak dira, 
eta bizikidetza, harremanak eta parte-hartzea bultzatzea dute helburu. Udale-
rriko eremu desberdinetan daude kokatuta, bestelako gizarte, kultur eta kirol 
ekipamenduei atxikita. Zahartze aktiboa –ikus OMEk kontzeptu horri emandako 
definizioa– sustatzeko lekuak dira, non pertsonen arteko harremanak eta talde-
koak bultzatzen baitira, eta bizi ohitura osasungarriak. Eta, horrenbestez, ba-
liabide komunitarioak suertatzen dira bai adinekoentzat, bai horien familientzat. 

3. artikulua. �Administrazio atxikipena
Gasteizko Udaleko Gizartegintza Saileko Hirugarren Adinekoen Zerbitzuari 
atxikita daude adinekoentzako zentro soziokulturalak, antolakuntzari, funtzio-
namenduari eta kudeaketari dagozkionetarako.

4. artikulua. �Zerbitzuen arteko koordinazioa
Adinekoentzako zentro soziokulturaletatik bideratzen den esku-hartzea sarean 
egiten da, guztien arteko jardunbide koordinatua dela medio; hartara, bakoi-
tzean egiten diren jardueretan aintzat hartzen da besteen jarduna, eta elkar 
osatu eta indartzen dute. Gainera, premien diagnostikoan elkarlanean jardu-
ten da beste ekipamendu batzuekin, batez ere gizarte etxeekin, eta hainbat 
arlotako erakundeekin batera ere lan egiten da –elkarteak, ikastetxeak, gizar-
te-erakundeak, ingurumenaren alorrekoak, kirol elkarteak–, baliabideak opti-
mizatu eta adinekoei ahalik eta zerbitzurik hoberena eskaintze aldera. 

■■ Atariko Titulua: Xedapen orokorrak

5. artikulua. �Jarduera printzipioak
Gizarte Zerbitzuen abenduaren 5eko 12/2008 Legean xedatutakoaren espa-
rruan, honako hauek izango dira adinekoentzako zentro soziokulturalen jar-
duera arautuko duten printzipio orokorrak:

a.	 Erantzukizun publikoa eta nolabaiteko espezializazio maila, adinekoei 
zuzendutako berariazko helburuak, baliabideak eta antolakuntza baiti-
tuzte, eta beste baliabide batzuetatik eskaintzen ez diren jarduera eta 
zerbitzu espezializatuak nahiz espezializatu gabeak eskaintzen. 

b.	 Udalerriko adineko pertsona guztiek jarduera eta zerbitzuak eskueran 
izan ditzatela bermatzea, zentroetatik programazio orekatua eskainiz. 

c.	 Hurbiltasuna, ahalik eta deszentralizaziorik handienaren irizpideari 
erantzunez.

d.	 Adinekoen gizarte integrazioa, zahartzearen irudi positiboa, aktiboa eta 
errealista transmitituz. Zentrorik kanpoaldera irekitzeko aukerak eskain
tzea, jarduera komunitarioak eta belaunaldien arteko programak sustatuz. 

e.	 Pertsonaren premia partikularretara egokitutako arreta pertsonalizatua.
f.	 Arretaren zeharkakotasuna, gizarte arretarako zerbitzuekin eta beste 

arlo batzuekin –osasuna, kultura, aisialdia eta abar– sarean lan egitea 
ahalbidetuz, inguruko errealitatea eta eskaintzen dituen aukerak aintzat 
hartzen direlarik. Zentroak koordinatu egiten dira, informazio, arreta, ku-
deaketa, prestakuntza, antolakuntza eta parte-hartze zereginak bidera
tzeko, baita zerbitzuen eta animazio soziokulturaleko jardueren alorreko 
eskaintzari eta eskariari dagozkienetarako ere. Orobat dihardute beste 
ekipamendu eta erakunde batzuekiko elkarlanean, batez ere baliabideak 
programatu eta koordinatzeari dagozkienetan. 

g.	 Funtzionamenduan parte hartzea eta erantzunkidetasuna. Parte har
tzeko eskaintzen zaizkion aukeren eta horiek aprobetxatzeko duen mo-
duaren mende dago adinekoa bere ingurunean integratzea. Zentroen 
jarduera arlo guztietan adinekoen parte-hartzea bultzatzea, kudeaketa 
partekatua garatzeko aukera izan dadin, eta haiek proiektu komun ba-
ten protagonista izan daitezen eta senti daitezen. Parte-hartzeak aska-

tasuna bermatu behar du, eta aski autonomia utzi adinekoei kudeatu 
nahi dituzten jarduerak zein diren eta nola egin nahi duten erabakitzeko, 
partikularraren eta kolektiboaren arteko orekari eutsiz. 

h.	 Baliabideak optimizatzea. Dauden baliabideen azterketa, horiek razio-
nalizatu eta errentagarri egiteko. Espazioen erabileraniztasuna ahalbi-
detzea, zerbitzuak emateko kontratuak sinplifikatu eta bateratzea eta 
sareko lana sustatzea, udalaren eskaintza soziokulturala razionalizatze 
aldera, hartara sakabanaketa eta bikoiztasunak saihestu eta baliabideak 
ahalik eta errentagarrien bihurtzeko. Herritarrenganako hurbiltasunaren 
eta eskaintzen diren jardueren aniztasunaren ikuspegitik, multifuntzio-
naltzat jotzen dira espazioak, eta, erabilera jakinetarako hornitzen badira 
ere, horrek ez ditu erabat baldintzatzen gerora izan ditzaketen erabilerak.

i.	 Plangintzaren malgutasuna, baliabideak premien bilakaerara egokitu ahal 
izateko, adinekoen eskariak eta proposamenak aintzat hartzen direlarik.

6. artikulua. �Aplikazio eremua
Udalaren adinekoentzako zentro soziokulturalei aplikatuko zaie araudi hau. 

■■ Atariko Titulua: Xedapen orokorrak

Lehen Titulua: �
Erabiltzaileak

7. artikulua. �Erabiltzailearen definizioa
Araudi honi dagozkionetarako, bi erabiltzaile mota bereiziko dira:

■■ Txartela dutenak: 60 urtetik gorako pertsona oro izan ahalko da adine-
koentzako zentro soziokulturalen sarearen erabiltzaile txartelduna, baita 
horien ezkontideak nahiz antzeko afektibitate harremanen bat dela medio 
haiei loturik dauden pertsonak ere, adin hori betea ez badute ere. Zen-
troetako zenbait programa eta zerbitzu baliatu ahal izateko eskatu ohi 
delarik, hain zuzen ere horretarako eskubidea emango du txartelak, baita 
parte-hartze organoetako kide izatekoa ere. 

■■ Txartelik ez dutenak: 60 urtetik gorako pertsona oro izan ahalko da txar-
telik gabeko erabiltzaile, baita horien ezkontideak nahiz antzeko afektibi-
tate harremanen bat dela medio haiei loturik dauden pertsonak ere, adin 
hori betea ez badute ere, bertako instalazio eta zerbitzuak erabiltzera zi-
legitasunez sartzen badira. 

Kontuan izanik erretiroaren pareko egoeran dauden 55 urtetik gorako pertso-
nen ezaugarriak, horiek ere izan ahalko dira txartelik gabeko erabiltzaile, baita 
horien bikotekideak ere, adinaren baldintza betetzen ez badute ere.

Beren zereginak edo lanbidea direla eta instalazioetan unean-unean sartzen 
direnak ez dira erabiltzailetzat joko.

8. artikulua. �Erabiltzaileen eskubide orokorrak
Adinekoentzako zentro soziokulturalen erabiltzaileek eskubide hauek izango 
dituzte: 

a.	 Zentroetako edozeinetara sartzekoa.
b.	 Arreta begirunez eta zuzentasunez eskain dakien, modu banakatu eta 

pertsonalizatuan.
c.	 Arreta-prozesuan intimitatea zaintzekoa, zentroaren egiturazko egoera 

zeinahi delarik ere.
d.	 Zentroaren antolakuntza eta funtzionamenduari, egoerari eta araudiei 

eta, zehazki, bertako zerbitzu, programa eta jarduerei buruzko informa-
zio argia eta osoa jasotzekoa. Orobat dute zentroaren funtzionamendu 
dinamikan egokitzen den eta eragiten dien aldakuntza ororen inguruko 
argibideak jasotzeko eskubidea. 

e.	 Erabilera orokorreko guneak finkatutako ordutegietan erabiltzekoa, 
ezinbestean edo arrazoi justifikatuengatik erabiltzerik ez dagoenean salbu. 

f.	 Zerbitzu bat jasotzeko finkatutako prezio publikoa edo tasa ordaindu ba-
dute, zerbitzu hori jasotzekoa, jarduera edo zerbitzu programan zehaz-
tutako baldintzetan edo instalazioak erabiltzeko berariazko baldintzetan. 
Arrazoi justifikatuak direla medio kontratatutako jarduera edo zerbitzua 
bertan behera utzi behar izanez gero, ordaindutakoa itzuli egin beharko 
du udalak.

g.	 Zentroko parte-hartze organoei nahiz Hirugarren Adinekoen Zerbitzuari 
zerbitzu eta jarduerak hobetzeko proposamenak biltzen dituzten iradoki-
zunak aurkeztekoa. 

h.	 Une oro beren ekarpen eta iradokizunak aintzat hartu diren eta zein epe-
ren buruan gauzatuko diren jakitekoa, baita beren proposamenen haritik 
hartutako neurriei buruzko informazioa jasotzekoa ere.       

i.	 Norberaren borondatez zerbitzuak erabiltzeari utzi nahiz erabiltzaile iza-
teari uko egitekoa.

j.	 Zentroan haiei buruz dituzten datuak ikusi, zuzendu eta ezeztatzekoa, 
Datuak Babesteko Lege Organikoan xedatutakoaren ildotik. 

k.	 Euskalduntze programetan parte hartu ahal izateko beharrezko diren bi-
tartekoak jasotzekoa, baita aisialdi jarduerak euskaraz egiteko aukera 
izatekoa ere, horien antolakuntza ezaugarriak kontuan izanik.

Horiez gain, eskubide hauek ere izango dituzte txartela duten adinekoentzako 
zentro soziokulturalen erabiltzaileek: 

l.	 Txartela duten erabiltzaileentzako berariazko programa eta zerbitzuak 
erabiltzekoa.

m.	 Parte-hartze organoetako kide izatekoa.
n.	 Deitzen diren bilkura nagusietan hitz egin eta botoa ematekoa. 

9. artikulua. �Erabiltzaileen eskubideen bermea
Adinekoentzako zentro soziokulturalen erabiltzaileen eskubideak bermatze al-
dera, iradokizun-orriak izango dira zentro guztien sarreran, eskura, eta bertan 
adierazi ahal izango dituzte beren iritzi, kexa, erreklamazio eta iradokizunak, 
eta iradokizun-ontzien bitartez arduradunei helarazi. Halaber, beste bide ba
tzuk ere baliatu ahal izango dituzte horretarako, hala nola zentroko argibide 
eta harrera zerbitzua, herritarrei laguntzeko bulegoak, 010 telefonoa, Herrita-
rren Postontzia edo gerora eskaintzen den beste edozein.

10. artikulua. �Kexa edo erreklamazioaren gaia 
eta prozedura

Zentroen antolakuntzaren, funtzionamenduaren eta egoeraren inguruko alder-
diak oro izan ahalko dira kexa edo erreklamazioaren gai, baita zentroko pro-
fesionalen jarduna ere, baldin eta zerbitzuen kalitateari eragiten badiote edo, 
zuzenean nahiz zeharka, erabiltzaileen eskubideei kalte egiten.

Ezingo da honako hauen inguruko kexa edo erreklamaziorik egin:
a.	 Zentroaren eskumenetik haratagoko kontuak.
b.	 Kexa aurkezten denerako hamabi hilabete baino gehiago igaro direneko 

gertaera edo ekintzak, salbu eta horien ondorioek oraindik ere badiraute.
c.	 Epailearen edo administrazioaren ebazpen baten gai izan diren jardue-

rak nahiz halako ebazpen bat ematear daudenak.

Zentroko erabiltzailearen ekimenez abiaraziko da prozedura, beti ere. Lehen 
fasean izaera informaleko eta lagun-giroko negoziazioaren bitartez izapidetu 
ahal izango dira kexak; bai erabiltzaileak bai beste aldeak zeinek bere jarre-
rak azaltzeko aukera izango dute, eta arazoari ahalik eta eperik motzenean, 
gehienez ere zazpi egun naturalean, konponbide egokia aurkitzeko ahalegi-
nak egingo dira. Prozeduraren hasiera idatziz egingo da, kexa edo iradokizu-
nen kutxaren bitartez (astero irekiko da).

Berariaz horretarako sortutako erregistro batean jaso beharko dira erreklama-
ziogileen identifikazio-datuak, erreklamazioen data eta edukia, eta hartutako 
erabakiak. 

Kexa eta erreklamazioei erantzuteko gehienezko epea 45 egun naturalekoa 
izango da, jasotzen direnetik, eta idatziz, telefonoz edo pertsonalki erantzun 
ahal izango dira. 

Negoziazio informalaren bidetik ez bada konponbiderik lortzen, erreklamazio-
gileak prozedura formalari ekin ahal izango dio, orri normalizatuaren bitartez. 
Leku hauetakoren batean aurkeztu beharko du, erregistratzeko: herritarrei la-
guntzeko bulegoren batean, 010ean edo Herritarren Postontzian; gerora es-
kaintzen den beste edozein aukera ere baliatua ahal izango du.

Zentroetara joaten direnek edozein unetan eskatu ahal izango diete zentroko 
zerbitzuetako langile nahiz arduradunei beren burua identifikatzeko, behar di-
ren erreklamazioak egin ahal izateko.

11. artikulua. �Kexa eta erreklamazioak aurkezteko 
prozedurei buruzko informazioa

Adinekoentzako zentro soziokulturalen erabiltzaileen eskubideak bermatze 
aldera, kexa eta erreklamazioak aurkezteko prozedurei buruzko informazioa 
emango zaie, eta horretarako esku-orriak eskura jarriko zentro guztien sarre-
ran, baita horietako iradokizun-ontzien ondoan ere. Orobat aurkeztu ahal izan-
go dituzte erreklamazioak herritarrei laguntzeko bulegoetan, 010 telefonoaren 
bitartez, Herritarren Postontzian edo gerora eskaintzen den beste edozein 
aukera baliatuz.

12. artikulua. �Kexen ondorioak
Egiten diren kexa eta erreklamazioak ez dira, inolaz ere, administrazio-erre-
kurtsotzat joko, eta halakoak aurkezteak ez ditu indarrean dagoen araudian 
finkatutako epeak etengo.

Kexa horiek ez dituzte baldintzatuko, inolaz ere, prozeduran interesdun gisa 
ageri dien pertsonek hura erregulatzen duten arauen ildotik bestelako ekintzak 
bideratzeko nahiz beren eskubideak baliatzeko dituzten aukerak.

13. artikulua. �Erantzukizun zibileko asegurua
Gasteizko Udalak erantzukizun zibilerako aseguru-poliza bat eduki beharko 
du, adinekoentzako zentro soziokultural guztietan administrazioaren ondare 
erantzukizunarekin lotutako gertaerei aurre egin ahal izateko.

14. artikulua. �Erabiltzaileen betekizun orokorrak
Adinekoentzako zentro soziokulturalen erabiltzaileek betebehar hauek izango 
dituzte:

■■ Instalazio, zerbitzu eta ekipamenduak modu egokian eta behar bezala 
erabiltzea, eta onik zaintzen laguntzea.

■■ Eragozpenik edo trabarik ez jartzea gainerako erabiltzaileek instalazioak 
bidezko eran balia ditzaten. 

■■ Pertsona guztiak, bai zentroko langileak, bai bertako erabiltzaileak, ahalik 
eta begirunerik handienarekin tratatzea. 

■■ Instalazioak, materialak eta altzariak egoki erabiltzea, araudi honetan edo 
instalazio nahiz zerbitzu bakoitzaren barne araudian xedatutakoari jarraiki.

■■ Komunak behar bezala erabiltzea, beharrezko higiene neurriak zainduz.
■■ Elkarbizitza, higiene eta begirune arauak betetzea, bai zentroko erabil
tzaileekin, bai langileekin, dela zentroan, dela haren jarduerekin zerikusia 
duen beste edozein lekutan. 

■■ Kasuan kasu adierazten zaien zentroko arduradunari funtzionamenduan, 
antolakuntzan nahiz instalazioetan hautematen diren irregulartasun edo 
anomalien berri ematea.

■■ Jarduera eta zerbitzuei dagozkien prezio publikoak edo tasak garaiz eta 
adierazten den moduan ordaintzea. 

■■ Gizartegintza Saileko Hirugarren Adinekoen Zerbitzuak emandako arauak 
eta jarraibideak onartu eta betetzea. 

■■ Adinekoentzako zentro soziokulturalen berariazko txartelaren edo norta-
sun agiriaren bidez norberaren burua identifikatzea, zentroaren ardura 
duten langileek hala eskatuz gero.

■■ Araudi honetan jasotzen diren arau orokorrak ezagutu eta betetzea, baita 
dena delako zerbitzuari dagozkionak ere, eta zentroetako langileen agin-
du eta jarraibideei kasu egitea, baita Gasteizko Udalak Gizartegintza Sai-
laren bitartez ematen duen beste edozeini ere. 

■■ Jarduera edo zerbitzuak huts egin behar badituzte, garaiz jakinaraztea.

15. artikulua. �Erabiltzaile izaera galtzea
Arrazoi hauek direla medio galduko da erabiltzaile izaera:

■■ Betebeharrak betetzeari utziz gero. 
■■ Norberak bere borondatez uko eginez gero; inolaz ere ez da aski izango 
uste hutsa, berariaz, argi eta garbi eta idatziz adierazi beharko baita.

■■ Hilez gero.
■■ Arrazoirik gabe, jasotako zerbitzuen prezio publikoa edo tasa ordaintzen 
ez bada. Halakoetan, behar izanez gero, eskumena duen organoari he-
laraziko zaio dena delakoak erabiltzaile izaera galtzeko proposamena.  

■■ Egoera fisiko edo psikikoak baliabidea erabiltzen uzten ez duenean. 
■■ Zentrora sartzeko eta baliabidea eskuratzeko aintzat hartu beharreko 
datu edo agiriak ezkutatu edo faltsutuz gero.

Bigarren Titulua: �
Adinekoentzako Zentro  
Soziokulturaletako  
sartze eta erabiltze araudia

16. artikulua. �Sarbide publikoa
Adinekoentzako zentro soziokulturalak sarrera publikoko instalazioak dira 60 
urtetik gorakoentzat eta horien ezkontideentzat nahiz antzeko afektibitate ha-
rremanen bat dela medio haiei loturik daudenentzat, adin hori betea ez badute 
ere, baita erretiroaren pareko egoeran dauden 55 urtetik gorakoentzat eta ho-
rien bikotekideentzat ere. 

Jarduerak, zerbitzuak eta instalazioak baliatzekotan, aldez aurretik nahiz on-
doren prezio publikoa edo tasa ordaindu beharrekoak direnak barne, dagoz-
kien arauak bete beharko dira. 

Zentrora sartzeko betebeharrak betetzen ez badituzte ere, erabiltzaileekin 
batera doazen pertsonek sartzerik izango dute bertara, baldin eta beren pre-
sentzia justifikatzen badute, erabiltzaileren baten egoera bereziaren inguruko 
argudioak edo zentroaren helburuekin zerikusia duten arrazoiak direla medio.

Segurtasun neurriak direla eta, edozein arrazoirengatik zentroetara sartzen 
diren haurrek erabiltzaile batekin joan beharko dute, eta haren ardurapean, 
salbu eta haurren ardura beren gain hartuko duten langile propioak dituzten 
belaunaldien arteko jardueretan edo komunitate jardueretan parte hartzeko 
sartzen direlarik.

Beste adin-talde batzuetakoak sartzeko baimena eman ez ezik, hori sustatu 
ere egingo da, ekitaldi edo programa jakinen kariaz. Zentroko animazio so-
ziokulturaleko teknikariak emango du bertara sartzeko baimena, zentroko Adi-
nekoen Kontseiluari entzun ondoren, eta, beti ere, zentroaren funtzionamen-
dua arautzen duten irizpide logikoak aintzat harturik.

Oro har, debekatuta egongo da animaliak zentroetan sartzea, gidari edo se-
gurtasun zereginak betetzen dituztenak salbu.

17. artikulua. �Prezioak
Jardueren, ikastaroen eta jantoki-zerbitzuaren prezio publikoak edo tasak 
zentroan sartzean edo erreserba egitean indarrean dauden udal ordenantza 
fiskaletan finkatuta daudenak izango dira. Eskaintzen zaizkien zerbitzuengatik 
erabiltzaileek ordaindu beharko dituzten gainerako kontra-prestazio ekono-
mikoen zenbatekoak Gizarte Gaien Arloko zinegotzi ordezkariaren ebazpen 
baten bitartez finkatuko dira.

18. artikulua. �Ordutegiak
Adinekoentzako zentro soziokulturalek, beren ezaugarrien eta eskaintzen di-
tuzten zerbitzuen arabera, erabiltzeko eta jendearentzat zabaltzeko ordutegi 
jakin batzuk izango dituzte, batetik udako hilabeteetarako (maiatzetik irailera), 
eta bestetik negukoetarako (urritik apirilera).

Erabiltzeko ordutegia udalak jarduera eta zerbitzuak gauzatzeko erabakitzen 
duena izango da. 

Jendearentzat zabaltzeko ordutegia erabiltzeko ordutegiaren barruan sartuta 
egongo da, eta udalak jende guztiari zuzendutako zerbitzu, programa eta jar-
duerak eskaintzeko zehazten duena izango da.

Zentroan gauzatzen den jarduera oro instalazioa ixteko ordua baino gutxienez 
hamabost minutu lehenago bukatu beharko da.

Zentroaren ordutegia bertako iragarki taulan jarrita egongo da, baita ate na-
gusian ere. 

19. artikulua. �Zerbitzu eta jarduerei buruzko argibideak
Zentro guztietan argibide eta harrera zerbitzu bat izango dute erabiltzaileek. 
Horietan zentralizatuko dira argibideak, erreserbak eta izen-emateak oro, eta 
iradokizunak egin edo kexak aurkezteko orriak eskuratzerik ere izango da. 

20. artikulua. �Hedabideak sartzea
Gasteizko Udalak Gizartegintza Saileko Hirugarren Adinekoen Zerbitzuaren 
bitartez emandako baimena izan beharko dute aldez aurretik hedabideek 
zentroan sartu eta horietan programatuta dauden ikuskizun publiko eta ema-
naldiei buruzko informazioari zabalkundea ematekotan. Horrez gain, honako 
baldintza hauek ere bete beharko dituzte:

■■ Zentroaren ohiko funtzionamendua ez eragoztea.
■■ Zentroa ireki eta ixteko ordutegiari ez eragitea.

Grabazio orokorrak badira, banakoen intimitateari kalterik ez egitea. Bestela, fil-
matu edo elkarrizketatzekoak diren pertsonen berariazko baimena beharko dute.

21. artikulua. �Tabakoa, janariak eta edariak 
kontsumitzeari eta ontziei buruzko arauak

Adinekoentzako zentro soziokulturaletan debekatuta egongo da tabakoa erre
tzea, legez kanpoko edozein gai kontsumitzea eta 13 gradutik gorako edari 
alkoholdunak hartzea, esan nahi baita ardoa eta garagardoa salbu direla.

Orobat egongo da galarazita adinekoentzako zentro soziokulturalen barruan ja-
tea, berariaz baimentzen den jardueretan eta jantoki eta kafetegietan izan ezik. 

Guztiz debekatuta egongo da instalazioetan beirazko ontziak edo tresnak sar
tzea, egitekoa den jarduerarekin zuzenean lotuta dauden materialak direnean 
izan ezik.

22. artikulua. �Zentroko materialak erabiltzea
Zentroan eskaintzen diren jarduera eta zerbitzu guztietarako material ego-
kiak eduki beharko dira, eta berariazko erabilera-arauak aintzat hartuz baliatu  
beharko dira.

Ez materialen erabilerak, ezta jarduerak edo zerbitzuak berak ere, ezingo dute 
aldarazi zentroko ondasun higigarri nahiz higiezinek jarduera egiteko unean 
zuten egoera. 

Espazioren batean nornahik erabiltzeko materialik izanez gero, erabiltzaileen 
eskura jarriko da, eta haien ardura izango da material hori gordeta dagoen 
lekutik hartzea, jaso behar denean jasotzea eta atzera bere lekuan uztea.

Zentroak ez daukan edo eskuragarri ez dagoen bestelako material osagarriren 
bat erabili beharra dagoela uste izanez gero, adinekoentzako zentro soziokul-
turaletako arduradunaren edo hark ordezko izendatzen duen pertsonaren bai-
mena beharko da hura baliatzeko, eta erabiltzailea bera izango da horrek ekar 
litzakeen ondorioen erantzule. 

23. artikulua. �Jantzi egokiak erabiltzea
Jarduera bakoitzerako, kasuan kasu, egoki diren eta eskatzen diren berariaz
ko jantziak erabili beharko dituzte jarduera eta zerbitzuen erabiltzaileek.

24. artikulua. �Materialak gordetzea
Jarduerak hala eskatzen duelako erabiltzaileek instalazioan materialik utzi  
behar badute, armairuetan, tiraderetan edo horretarako propio egokitutako 
bestelako lekuetan utzi beharko da. Aldez aurretik, saileko teknikariek baime-
na eman beharko dute horretarako. 

Udalak ez du bere gain hartuko, inolaz ere, udal zentroetan gordetako material 
pribatuak zaindu eta onik zaintzearen inguruko erantzukizunik. 

25. artikulua. �Argazki kamerak, bideoak edo irudiak 
zein soinuak hartzeko beste edozein  
tresna erabiltzea

Erabiltzaileen intimitatea babestu eta errespetatzearren, guztiz debekatuta 
egongo da argazki eta bideo kamerak erabiltzea, eta halakoekin irudiak har
tzea, baita telefono mugikorrekin eta aukera hori eskaintzen duten bestelako 
tresnekin ere, horrek pertsonen intimitatea urra lezakeen leku guztietan, era-
biltzaileek berariaz baimena ematen dutenean izan ezik. Horretarako baimena 
duten langileek irudiak hartzeko eta horiek erabiltzeko ere erabiltzaileen bera-
riazko baimena beharko da. 

26. artikulua. �Udalarena ez den publizitatea jartzea 
edo erakustea

Lekurik baden ala ez erabilgarri, horren mende egongo da udalarena ez den 
publizitatea jartzea, eta, beste erakunde publikoren batena izan ezean, dena 
delako zentroko animazio soziokulturaleko teknikariaren edo haren ardura du-
ten Hirugarren Adinekoen Zerbitzuko profesionalen berariazko baimena izan 
beharko du. 

Kasu hauetan debekatuta egongo da publizitatea jartzea:
■■ Publizitate euskarrian iragarkia jarri duen erakundearen datuak argi ageri 
ez badira, iragarritako mezu edo edukiek haren helburua argi adierazten 
ez badute edo enpresak bere zerbitzuen berme argirik eskaintzen ez badu. 

■■ Produktu, ondasun edo zerbitzuak saltzeko asmoa duten enpresek anto-
latutako bidaiak –doakoak izan ala ez– iragartzeko bada.

■■ Mezuek edo irudiek pertsonaren duintasunari eraso egiten badiote edo 
Konstituzioan eta Giza Eskubideen Adierazpenean aitortutako balioak eta 
eskubideak urratzen badituzte.

Argi ageri beharko du, une oro, zentroak ez duela ikustekorik iragarritakoare-
kin. Zalantzarik izanez gero, Gasteizko Udaleko Gizartegintza Saileko Hiru-
garren Adinekoen Zerbitzuak aztertuko du publizitatea, eta jartzeko baimena 
eman ala ukatuko.

Ezingo da egin zentroko jarduerekin zerikusirik ez duen interes partikularreko 
kanpainarik, esate baterako, sinadura bilketarik.

27. artikulua. �Produktu salmenta
Debekatuta egongo da zuzenean nahiz zeharka edozein produktu (loteria eta 
egutegiak barne) saltzea helburu duen, hau da, irabazi asmoa duen jarduera 
oro, salbu eta gizarte edo ongintza arrazoiren bat tarteko dela udalak berariaz 
baimenduz gero.

28. artikulua. �Jolasak
Zentroan jolasten diren jokoek denbora-pasa eta josteta huts izan beharko 
dute, inongo irabazi asmorik gabekoak. 

29. artikulua. �Gauza galduak
Gauza galduak dena delako zentroko Argibide eta Harrera Zerbitzuan gordeko 
dira, eta “gauza baliotsu” nahiz “jantziak eta beste” gisa sailkatuko. 

Hamabost egunen buruan jabeek erreklamatu ez badituzte, Udaltzaingoaren 
bulegoetara bidaliko dira “gauza baliotsuak”, eta handik aurrera haiek izango 
dira gauza horien erantzule.

“Jantziak eta beste” hogeita hamar egunez gordeko dira instalazioan bertan 
eta, epe hori igarotzen delarik jabeek erreklamatu ez badituzte, ongintza edo 
laguntza erakunderen bati emango zaizkio, edo materialak birziklatzeko lekue-
tara eramango.

30. artikulua. �Larrialdietako irteerak erabiltzea
Larrialdietako irteerak larrialdiek eragindako ebakuazioetan baino ez dira 
erabiliko.

31. artikulua. �Sortutako kalteak
Erabiltzaileren batek nahita edo utzikeriagatik instalazioetan kalteren bat sor
tzen badu, Gasteizko Udalak bere esku dituen lege baliabide guztiak erabiliko 
ditu kaltea ordain dakion. Gasteizko Udaletik kanpoko edozein pertsona edo 
erakundek antolatutako ekitaldi edo jardueraren batean gertatu bada kaltea, 
hari ere erreklamatuko zaio kaltea, antolatutako ekitaldi edo jardueraren eran
tzule den aldetik.

Kalte erreklamazio horien tramitazioak ez du eraginik izango araudi honetan 
nahiz aplikagarri diren gainerakoetan jasotzen diren arauak ez betetzeak be-
rekin ekar ditzakeen administrazio zigorrei dagozkienetan. 

■■ Bigarren Titulua: Adinekoentzako zentro soziokulturaletako sartze eta erabiltze araudia

Hirugarren Titulua: �
Zentroetako jarduera  
eta zerbitzuak

32. artikulua. �Zentroen antolakuntza
Adinekoentzako zentro soziokulturalen sareak badu etengabe hobetzeko 
proiektu bat, non baitaude finkatuta adinekoen interes eta premietarako egoki 
izango den programazio parte-hartzailea –jarduera eremu bakoitzerako eta 
udalerri osorako– taxutzeko mekanismoak. 

33. artikulua. �Jarduera eta zerbitzuen ezaugarriak
Zerbitzu eta jardueren programazioa jarduera arloak aintzat harturik egingo da; 
hartara, animazio soziokulturalerako programako jarduera puntualak, iraunko-
rrak eta komunitarioak bideratzeko aukera izango da, baita zerbitzuen progra-
ma ere. Ezingo da egin inongo talde politikoren aldeko proselitismo ekintzarik.

Urtean zehar sortzen diren eta ordenantza fiskaletan tipifikatuta ez dauden 
jarduera eta zerbitzuei dagokienez, erakunde antolatzaileak, Hirugarren Adi-
nekoen Zerbitzuaren baimena jaso ondoren, honako hauek finkatuko ditu: 
norentzat diren, egunak, ordutegiak, non gauzatuko diren, sarrera-baldintzak, 
kuotak, izena emateko epeak eta hori egiteko modua. 

Garaiz eta behar adina denborarekin jarriko da eskura informazio hori zen-
troetan, eta egokitzat jotzen diren bitartekoak baliatuz argitaratuko, ahalik eta 
zabalkunderik handiena izan dezan. 

Gasteizko Udalak ez die bermatuko eskatzaile guztiei jarduera eta zerbitzue-
tan lekua izango dutenik. Horregatik, dagoen eskaria dela eta hala egitea ko-
meni den jarduera eta zerbitzuetan, lekua lortzeko aukera-berdintasuna ahal 
den neurrian bermatzen duten sistemak ezarri ahal izango dira. Eskatutako 
jarduera edo zerbitzuan lekurik lortzen ez dutenak itxarote zerrendan geratuko 
dira, dagokien hurrenkeran, dena delako jarduera edo zerbitzuan hutsik gera 
litezkeen lekuak betetzeko finkatutako prozeduraren arabera.

Ikastaro edo lantegiek oro, gauzatuko badira, gutxieneko lagun kopuru bat 
bildu beharko dute. Ikastaroan izena eman aurretik jakinaraziko zaie hori in-
teresdunei, ideia bat izan dezaten zer aukera dauden egiteko ala ez egiteko.  

■■ Hirugarren Titulua. Zentroetako jarduera eta zerbitzuak

Halaber, eskolen kalitatea eta eraginkortasuna bermatzeko, taldeko gehie-
nezko ikasle kopurua finkatuko da urtero.

Dena delako jardueraren egutegian etenaldiak finkatu ahal izango dira, jaiak, 
zubiak edo oporraldiak direla eta. Sasoi bakoitzaren hasieran jakinaraziko da 
zein diren, eta ez dute dirua itzultzeko eskubiderik emango. Egutegia eman-
go zaie partaide guztiei ikastaroaren hasieran, eskola-egunen eta oporraldien 
berri izan dezaten.

34. artikulua. �Izen-ematea formalizatzea
Animazio soziokulturalerako programako jardueretarako izen ematea ez da 
behin betikotzat joko harik eta ordainketa egin eta kasuan kasu deialdian es-
katzen diren egiaztagiriak aurkeztu arte. Agiri horiek aurkezteko gehienezko 
epea izena emateko orrietan adierazten dena izango da. Udal ordenantza fis-
kaletan indarrean dauden arauak aintzat hartuko dira.

Programaren baita badira lekua erreserbatzea eskatzen duten zenbait zer-
bitzu, zeinetan erreserba ez baita behin betikotzat joko harik eta dena delako 
zerbitzu edo programari dagokion ordainketa egin eta egiaztagiriak aurkez-
tu arte (jantoki zerbitzua, ikastaroak, lantegiak eta talde egonkorrak). Beste 
zerbitzu batzuetarako, berriz, bai dago lekua erreserbatu beharra, baina es-
kaintzen dituzten profesionalek kobratzen dituzte, erabiltzaileak hura baliatu 
ondoren (podologia zerbitzua). Azkenik, beste batzuetarako, ez dago lekua 
erreserbatu beharrik, eta eskaintzen dituzten profesionalek kobratzen dituzte 
(ile-apaindegia, kafetegia). 

Jarduera edo zerbitzurako izen ematea pertsonala da, eta ezin izango zaio 
beste pertsona bati aldatu. Hori egiten duenari baja emango zaio jarduera edo 
zerbitzuan.

Zentroetako zenbait jarduera eta zerbitzutarako izena eman ahal izateko, al-
dez aurretik adinekoentzako zentro soziokulturalen sareko erabiltzaile txartel-
duna izateko izen-emate orria bete beharko du interesdunak. Eskatzen diren 
betebeharrak betetzen dituela egiaztatu ondoren, adinekoentzako zentro so-

ziokulturaletako txartela emango zaio, eta horrek emango dio aukera adine-
koentzako zentro soziokulturalen sare osoan eskaintzen diren zenbait jardue-
ra eta zerbitzu baliatzeko, baldin eta horietan lekurik badago eta, beti ere, 
berariazko araudiak aintzat hartzen direlarik.

Erabiltzaile berriei informazio eta harrera bileran parte hartzeko gonbitea egin-
go zaie. Zentro guztietan egingo da bilera hori, hilero, eta informazio orokorra 
eskainiko zaie bertan, hainbat gairen inguruan –gizarte gaiak, kultura, kiro-
la, prestakuntza eta adinekoentzako interesgarri izan daitezkeen bestelako 
gaiak–, baita adinekoentzako zentro soziokulturaletako zerbitzu, programa eta 
jarduerei buruzko berariazko informazioa ere. Araudia eta txartela ere bertan 
emango zaizkie. 

35. artikulua. �Erakunde eta taldeei lekuak uztea
Gasteizko Udalak zentroetako zenbait espazio utzi ahal izango dizkie irabazi-
asmorik gabeko erakunde eta taldeei jarduerak egiteko. Nolanahi ere, zen-
troen ordutegiak kontuan izanik, denbora mugaturako utziko dira espazio ho-
riek, erakunde edo talde horiek Gizartegintza Saileko Hirugarren Adinekoen 
Zerbitzuari eskabide arrazoitua egiten diotelarik. 

Instalazioak erabiltzeko lagapena Gasteizko Udalak antolatutako edo baimen-
dutako ekintzen mende egongo da, eta salbuespenezko egoeren eta zen-
troaren beraren egoeraren mende; hau da, ez da erreklamaziorik aurkezterik 
izango baldin eta halakoen ondorioz lagapena bertan behera utzi edo baimen-
dutako ordutegia aldatu beharra badago. Hala ere, ahal dela 48 ordu lehenago 
emango da horren berri.

Erreserba jakin bat baimentzen delarik, eskabidean emandako datuetan edo-
zein aldakuntza gertatuz gero horren berri Gizartegintza Saileko Hirugarren 
Adinekoen Zerbitzuari idatziz jakinarazteko obligazioa izango dute lagapena-
ren hartzaileek.

Erreserbatutako espazioa erabiltzen den bitartean hura eskatu duen talde, 
elkarte, klub edo erakundearen arduradun batek egon beharko du bertan.

■■ Hirugarren Titulua. Zentroetako jarduera eta zerbitzuak

Erreserbaren onuradunek beren bitarteko tekniko propioak (langileak eta ma-
teriala) eduki beharko dituzte jarduerak bideratzeko, salbu eta aldez aurretik 
besterik hitzartzen bada.

Laugarren Titulua: �
Zentroetako parte-hartze  
organoak

36. artikulua. �Erabiltzaileen parte-hartzea
Abenduaren 5eko 12/2008 Legearen 9. artikuluaren ildotik, erabiltzaileek zen-
tro eta zerbitzu publikoen kudeaketan parte hatzeko duten eskubidea bermatu 
beharra daukate aginte publikoek, honako hauen bitartez bermatu ere: 

■■ Erabiltzaileen zuzeneko parte-hartzea. Banakoek parte hartzeko bideak 
erabiltzaileei buruzko lehen tituluan zehaztutakoak izango dira.

■■ Parte-hartze kolektiborako organoak. Hauek dira: Bilkura Nagusia, jar-
duera batzordeak eta Adinekoen Kontseilua.

Zentroetako jarduera eta zerbitzuen kudeaketa partekatua gauzatzeko modu
tzat jotzen da erabiltzaileen parte-hartzea.

1. ATALA. BILKURA NAGUSIA

37. artikulua. �Osaera
Zentroko erabiltzaileek, jarduna bukatzen duen adinekoen kontseiluak eta jar-
dunari ekiten dion adinekoen kontseiluak osatuko dute Bilkura Nagusia. Guz-
tiek izango dute ahotsa eta botoa. Orobat izango dira bertako kide, ahotsa 
bai baina botorik gabe, adinekoentzako zentro soziokulturaleko eta Hirugarren 
Adinekoen Zerbitzuko teknikari eta profesionalak.

Aztertu beharreko gaiek hala eskatzen badute, izendatzen diren udaleko nahiz 
udalaz kanpoko teknikari espezializatuak ere joango dira bertara. 

Nahi duten udal talde politikoen ordezkari bana joan ahal izango da entzule gisa.

38. artikulua. �Bilkuren maiztasuna, deialdia 
eta eratzeko modua

Urtean behin bilduko da ohiko bilkuran. Aparteko bilkura, berriz, beharrezko-
tzat jotzen den guztietan egingo da, Adinekoen Kontseiluak edo Hirugarren 
Adinekoen Zerbitzuak deiturik, baita erabiltzaileen ehuneko 15ak idatziz eta 

■■ Laugarren Titulua: Zentroetako parte-hartze organoak

modu arrazoituan hala eskatzen badu eta, aldez aurretik, Gizartegintza Saile-
ko Hirugarren Adinekoen Zerbitzuari jakinarazten badio ere.

Zentroan bere jardunari ekiten dion Adinekoen Kontseiluak egingo du Bilkura 
Nagusi bakoitzerako deialdia, gutxienez ere zazpi egun lehenago. Zentroko 
iragarki taulan argitaratuko da, eta honako hauek adieraziko dira bertan: egu-
na, lekua, ordua eta gai-zerrenda. 

Mahai bat eratuko da, Bilkura Nagusia moderatu eta akta egiteko, Adinekoen 
Kontseilu berriak eta ordura artekoak izendatutako ordezkari banak eta Hiru-
garren Adinekoen Zerbitzuak izendatzen dituen bi teknikarik osatua.

Lehen deialdian eratuko da Bilkura Nagusia, balio osoarekin, edozein delarik 
ere bertaratzen direnen kopurua. 

Mahaia osatzen dutenetako batek, horretarako hautatzen delarik, idazkari la-
nak egingo ditu, eta akta jasoko. Honako hauek adierazi beharko ditu bertan: 
Bilkura Nagusira agertu direnen kopurua, mahaia nola osatu den, bilkuraren 
nondik norakoak eta aztertu diren gaiak. Zentroko iragarki taulan argitaratu 
beharko da aktaren kopia bat.

39. artikulua. �Zereginak eta ahalmenak
Zeregin eta ahalmen hauek izango ditu Bilkura Nagusiak:

a.	 Zentroan gauzatutako jarduera programaren berri eman eta hurrengo 
aldirako jarduerak proposatzea. 

b.	 Jarduera batzordeen bilakaerari buruzko informazioa ematea.
c.	 Ikasturteko balantze ekonomikoari buruzko informazioa ematea eta hu-

rrengo ikasturterako aurrekontu proposamena egitea. 
d.	 Adinekoen eskariak bideratzea eta zentroaren antolakuntza eta funtzio-

namenduari buruzko proposamen eta iradokizunak jasotzea.  

Gehiengo soilez hartuko dira erabakiak. Berdinketa gertatuz gero, Adinekoen 
Kontseilu berriak mahaian duen ordezkariaren kalitatezko botoak erabakiko du.

2. ATALA. JARDUERA BATZORDEAK

40. artikulua. �Osaera, iraupena eta zereginak
Adinekoei, jarduera arloz arlo, adinekoentzako zentro soziokulturalen dina-
mikan parte hartzeko aukera eskaintzen dieten organoak dira jarduera ba
tzordeak, zeinen bitartez adinekoen protagonismoa sustatzen baita, eskaintza 
haien interesetara egokituko dela bermatzen, ordezkapen organoetan sexuen 
arteko parekotasuna ahalbidetzen eta erabakiak hartzeko modua demokrati-
zatzeko bide ematen. Adinekoek, jarduera batzordeen bitartez, adinekoentzako 
zentro soziokulturalen kudeaketan eta funtzionamenduan laguntzen dute.

Arlo hauen bitartez garatzen da adinekoentzako zentro soziokulturaletako jar-
duera eta zerbitzu programa: hezkuntza arloa, norberaren burua zaindu eta 
gogoa pizteko arloa, komunitate arloa, dokumentazio arloa, zerbitzuen arloa, 
kultur arloa, plastika, eskulangintza eta antzezpen arloa eta jolas eta elkarbi-
zitza arloa.

Zentro bakoitzaren ezaugarri propioak aintzat harturik, haren funtzionamendu 
egokirako beharrezkotzat jotzen diren jarduera batzordeak sortuko dira urtero, 
jarduera arloak kontuan harturik: jolas eta elkarbizitza arloa, norberaren burua 
zaindu eta gogoa pizteko arloa, plastika, eskulangintza eta antzezpen arloa, 
hezkuntza arloa, kultur arloa, dokumentazio arloa, komunitate arloa eta zerbi
tzuen arloa. 

Urtero, zentroko erabiltzaile orok batzordean izena eman eta bertako kide izan 
ahalko du, iragarritako aldirako. Zentroko informazio eta harrera zerbitzuan 
eman beharko du izena, horretarako. 

Pertsona berak ezingo du parte hartu adinekoentzako zentro soziokulturale-
tako bi batzorde baino gehiagotan (ez zentro berean, ez beste batean), eta 
ezingo ditu batzorde berean hiru urte baino gehiago egin. Bi urte igarotzen 
direlarik, berriro aurkeztu ahal izango du interesdunak bere burua jarduera 
batzorderako. Hiru urteko epea agortzen duenak ezingo du batzorde horretan 
parte hartzen jarraitu, ezta batzorde bera duen beste zentro batean ere, baina 
bai parte hartu ahal izango du beste batzorde desberdin batean. Salbuespe-

■■ Laugarren Titulua: Zentroetako parte-hartze organoak

nak egin ahal izango dira behar bezala arrazoitu eta Hirugarren Adinekoen 
Zerbitzuari aurkezten zaizkion kasuetan.

Jarduera batzordeek zentroko profesionalen laguntza izango dute, hau da, 
jarduera soziokulturaletarako erdi mailako teknikariarena eta informazio eta 
atezaintza laguntzailearena, baita Hirugarren Adinekoen Zerbitzuan adine-
koentzako zentro soziokulturalen ardura duten profesionalena ere, zeinekiko 
harreman zuzen eta arina ahalbidetuko baitzaie.

Oro har, jarduera batzorde bakoitzak gutxienez hiru kide eta gehienez zortzi 
izan beharko ditu. Batzorde baterako zortzi lagun baino gehiagok izen ematen 
badute, bi talde eratuko dira batzorde horretan lan egiteko, eta taldeka bana-
tuko antolatu beharreko jarduerak. 

Batzordeak eratzeko aldian ez bada nahikoa pertsona batzorde jakin bat era
tzeko, berriro egingo dute deialdia saileko teknikariek lau hilabete (edo sei, zer 
erabakitzen den ere) igaro aurretik.

Zeregin hauek izango dituzte jarduera batzordeek:
■■ Beren arloko jarduerak programatzea eta horietarako aurrekontuak taxu
tzea, Gizartegintza Saileko Hirugarren Adinekoen Zerbitzuak jarduera ho-
rien tipologiari eta ezaugarriei nahiz aurrekontuari dagokienez finkatutako 
irizpideak aintzat harturik. 

■■ Planifikatutako jarduerak antolatu eta garatzea, animazio soziokulturale-
ko teknikariarekin koordinaturik. 

■■ Egindako jardueren jarraipena eta ebaluazioa. 
■■ Batzordeen bilkuretarako deialdia egitea, eta horietan hartutako eraba-
kiak betetzen diren zaintzea. 

■■ Batzordeko kideen artetik adinekoen kontseiluan parte hartuko duen or-
dezkaria hautatzea.

■■ Zentroko langileekin eta erabiltzaileekin elkarlanean jardutea, zentroak 
berak nahiz beren arloko jarduerek behar bezala funtziona dezaten, eta, 
hartara, dagozkien helburu sozialak lor daitezen.

■■ Adinekoak zentroko jardueretan eta parte-hartze organoetan parte har
tzeko motibatzea. 

■■ Erabiltzaileek helarazten dizkieten eskari, iradokizun eta proposamenak 
jasotzea, kontseiluan azter daitezen.

■■ Araudiaren arabera dagokien beste edozein, baita parte-hartzeko eta la-
guntzeko organo diren aldetik dagozkien ere.

Programatutako jarduerak antolatu eta gauzatzeko, behar adina bider bilduko 
dira jarduera batzordeak; gutxienez ere, hilean behin. Lehenengo bilkuretan 
zentroko animazio soziokulturalerako teknikaria presente egongo da; gerora, 
berriz, hala eskatzen zaionean edo beharrezkotzat jotzen denean bakarrik 
izango da bertan.  

Jarduera batzordeek beren eskumenen esparruan hartzen dituzten eraba-
kiak kide guztiek egin beharko dituzte bere. Inongo erabakirik ezingo da joan 
Gasteizko Udaleko Gizartegintza Saileko Hirugarren Adinekoen Zerbitzuak 
finkatutako arauen kontra. Baldin eta erabateko adostasun ez bada, gehiengo 
soilez hartuko dira erabakiak, eta berdinketa egokituz gero kiderik zaharrena-
ren kalitatezko botoak erabakiko du.

Jarduera batzordeetako kideek, urtero, prestakuntza prozesuetan parte har-
tuko dute, beren borondatez. Adinekoentzako zentro soziokulturalen inguruko 
alderdi orokorrei buruzko prestakuntza eskainiko zaie, eta batzordearen eta 
kontseiluaren zereginak zein diren azalduko, baita taldean lan egiteko trebeta-
sun sozialak eta teknikak irakatsi ere.

3. ATALA. ADINEKOEN KONTSEILUA

41. artikulua. Osaera, iraupena eta zereginak
Adinekoen aholkularitza, parte-hartze, laguntza eta ordezkapen organoa da 
Adinekoen Kontseilua, zentroaren funtzionamenduari dagozkionetarako, baita 
beste aholku organo batzuen aurrean ere. Adinekoentzako zentro soziokultu-
ralen jarduera arloak ordezkatzen ditu, eta bere funtzionamenduaren baitan 
hartzen jarduera batzordeen jarduna. 

■■ Laugarren Titulua: Zentroetako parte-hartze organoak

Zentroan zenbat jarduera batzorde ari diren funtzionatzen, horrenbeste kide 
izango ditu Adinekoen Kontseiluak. Batzordeetako kideek hautatuko dituzte 
kontseilua osatuko duten pertsonak, beren artetik hautatu ere, eta pertsona 
berak ezingo du hiru urtetik gora egin horretan. Bi urte igarotzen direlarik, 
berriro parte hartu ahal izango du interesdunak kontseiluan. Adinekoen Kon
tseiluko kideek ezin badute bilkuretara joan, beren jarduera batzordeko beste 
norbait izendatu ahal izango dute ordezko. Inork uko egin edo, edozein arrazoi 
dela medio, lekua hutsik geratuz gero, pertsona hori hautatu zuen jarduera 
batzordeak beste pertsona bat hautatuko du kontseiluan parte har dezan.

Adinekoen kontseiluak zentroko eta Hirugarren Adinekoen Zerbitzuko teknika-
ri eta profesionalen laguntza izango du, zeinekiko harreman zuzena eta arina 
ahalbidetuko baitzaio. 

Beharrezko den adina bider bilduko da kontseilua; gutxienez ere hiru hilean 
behin. Kontseiluko kideek ezingo dute ordezkorik izendatu. Baten batek hiru 
bider huts egiten badu kontseiluaren bilkuretara, inongo justifikaziorik gabe, 
pertsona hori hautatu zuen jarduera batzordeak beste pertsona bat hautatuko 
du kontseiluan parte har dezan. 

Zeregin hauek izango ditu Adinekoen Kontseiluak:
■■ Jarduera batzordeen ordezkariek helarazten dizkioten eskari, iradokizun 
eta proposamenak jasotzea eta aztertzea.

■■ Jarduera arlo guztiak jarduera batzordeetan ordezkatuta egon daitezela 
sustatzea. 

■■ Zentroko eta inguruko premiak aztertu eta jarduera eta zerbitzuak pro-
posatzea. 

■■ Zentroko programazio orokorra erabaki, koordinatu eta jarraipena egitea.  
■■ Gizartegintza Saileko Hirugarren Adinekoen Zerbitzuari zentroei buruzko 
iradokizunak helaraztea, horien funtzionamendu egokia lortze aldera. 
Zentroko Argibide eta Harrera Zerbitzuan, herritarrei laguntzeko bulego
etan, 010ean edo Herritarren Postontzian aurkeztu beharko dira, edo es-
kaintzen den beste edozein aukera baliatuz.

■■ Ordezkariaren bitartez, batzordeetako taldeei interesgarri gerta dakie-
keen informazio guztia helaraztea.

■■ Zentroko langileekin eta erabiltzaileekin elkarlanean jardutea, zentroak 
berak nahiz jarduera batzordeek behar bezala funtziona dezaten. 

■■ Erabiltzaileen elkarbizitza eta parte-hartze harremanak sustatzea, zentroan.
■■ Erabiltzaileen arteko elkartasuna sustatzea, komunitatean eta belaunal-
dien arteko programetan parte hartzera bultzatuz eta horretan saiatuz. 

■■ Bilkura nagusietarako deialdia egitea.
■■ Kontseiluaren bilkuretan hartzen diren erabakiak betetzen diren zaintzea. 
■■ Bilkura orokorretan eta zentroen arteko bilkuretan ordezkari gisa parte 
hartzea.  

■■ Araudiaren arabera dagokion beste edozein, baita aholkatzeko eta la-
guntzeko organo den aldetik dagozkionak ere.

Adinekoen Kontseilua gutxienez urtean behin bilduko da Hirugarren Adinekoen 
Zerbitzuaren adinekoentzako zentro soziokulturaletako erdi mailako teknika-
riarekin eta udalaren eta zentroaren gainerako ordezkariekin. Gehiengo soilez 
hartuko dira erabakiak. Berdinketa gertatuz gero, Adinekoen Kontseiluko or-
dezkarietatik adinik handiena duenaren kalitatezko botoak erabakiko du.

■■ Laugarren Titulua: Zentroetako parte-hartze organoak

Bosgarren Titulua:� 
Zigortzeko erregimena

42. artikulua. �Betebeharrak ez betetzea
Araudi honetan jasotzen diren arauak ez betetzea arau-haustetzat joko da, 
eta, hortaz, zigorra jarri ahal izango da halakoetan. 

Prozedura zigortzailea zehaztu da horretarako, eta hutsegiteak tipifikatu, har-
tara zentroaren funtzionamendua eta bertako jarduerak oztopatzen dituzten 
jokabideak zigortu ahal izateko, baita oro har onartutako eta modu objektiboan 
araututako elkarbizitza arauen kontrakoak ere.

Nolanahi ere, zentroetako langileek, beren zereginetan dihardutelarik, jokabi-
de ezegokia erakusten duen edozein erabiltzaile ohartarazi ahal izango dute. 

Indarrean dagoen legedian finkatutako erantzukizun zibil eta penalak gora
behera, honela sailkatuko dira hutsegiteak: hutsegite arinak, hutsegite larriak 
eta hutsegite oso larriak.

43. artikulua. �Hutsegite arinak
Honako hauek joko dira arau-hauste arintzat:

a.	 Jarduera edo zerbitzuen arduradunen aginduei jaramonik ez egitea.
b.	 Zalaparta sortzea edo jarduerak eteten dituen beste edozein ekintza arin.
c.	 Zentroetako ohiko instalazio eta tresnen aginduak (telebista, bideoa edo 

DVDa, berokuntza, aire girotua, alarmak, erauzgailuak, argia eta abar) 
baimenik gabe manipulatzea.

44. artikulua. �Hutsegite larriak
Honako hauek joko dira arau-hauste larritzat:

a.	 Adinekoentzako zentro soziokulturalen eta eskaintzen dituzten zerbi
tzuen funtzionamendua nahastea, eta jarduera eta zerbitzu horien bera-
riazko arauak ez betetzea.

b.	 Adinekoentzako zentro soziokulturaletako zerbitzu eta espazioak modu 
ezegokian erabiltzea eta baimendutako jarduerez bestelakoak egitea. 

■■ Bosgarren Titulua: Zigortzeko erregimena

c.	 Zentroetako ohiko instalazio eta tresnen aginduak (telebista, bideoa edo 
DVDa, berokuntza, aire girotua, alarmak, erauzgailuak, argia eta abar) 
baimenik gabe manipulatu edo erabiltzea, baldin eta jokabide horrek ins-
talazioei nahiz erabiltzaileei kalterik egiten badie.

d.	 Zerbitzuetara finkatuta dagoen prezio publikoa edo tasa ordaindu gabe 
sartzea.

e.	 Adinekoentzako zentro soziokulturaletako instalazio, ekipamendu, az-
piegitura edo osagaietan kalteak eragitea, baldin eta 300,00 eurotik 
beherakoak badira.

f.	 Adinekoentzako zentro soziokulturaletako erabiltzaileak, zentroan dihar-
duten udal langileak nahiz harekin zerikusia duen beste edonor iraintzea. 

g.	 Zerbitzuak baliatzeko eta jardueretan parte hartzeko aukera ematen 
duen txartela manipulatu eta faltsutzea.

h.	 Norberak eragindako kalteen berri ez ematea.
i.	 Bi arau-hauste arin edo gehiago metatzea.

45. artikulua. �Hutsegite oso larriak
Honako hauek joko dira arau-hauste oso larritzat:

a.	 Hartarako eskubidea duen edonori adinekoentzako zentro soziokultu-
ralak nahiz bertan eskaintzen den edozein jarduera edo zerbitzu balia 
dezala eragoztea.

b.	 Adinekoentzako zentro soziokulturalaren ohiko funtzionamendua erago-
tzi edo trabatzea.

c.	 Eraikina edo bertako instalazio, ekipamendu, azpiegitura edo osagaiak 
hondatu edo horiei kalteak eragitea, baldin eta 300,00 euro edo gehiago 
balio badute.

d.	 Edonolako liskar edo borrokak sortzea nahiz halakoetan parte hartzea, 
eta beste edozein erabiltzaileri, zentroko langileei edo harekin zerikusia 
duen beste edonori eraso egitea. 

e.	 Zentroaren, erabiltzaileen nahiz langileen jabetzako ondasun edo objek
tuak lapurtzea.

f.	 Edozein prestazio edo zerbitzu baliatzeari dagozkionetan, datuak faltsu-
tu edo ezkutatzea.

g.	 Irabazte xedea duten jokoak antolatzea.
h.	 Zentroetako erabiltzaile izaera eskuratzeko nahiz onurak lortzeko datu 

edo aitorpenak faltsutzea. 
i.	 Bi arau-hauste larri edo gehiago metatzea.

46. artikulua. �Zuhurtziazko neurriak
Arau-hauste larritzat edo oso larritzat jo daitezkeen eta, horrenbestez, zigor
tzeko modukoak diren jokabideak ikusten dituztelarik, zuhurtziazko neurri gisa 
erabiltzaileak zentrotik egotzi ahal izango dituzte bertako langileek, gehienez 
ere hamabost egunerako. Adinekoentzako zentro soziokulturaleko arduradu-
na jakinaren gainean jarri beharko dute. Eragindakoei entzun ondoren, hasie-
ra batean jarritako zuhurtziazko neurria aldatzeko proposatu ahal izango du 
hark, dela arintzeko, dela gogortzeko, egoeraren larritasuna kontuan izanik. 
Nolanahi ere, beharrezko diren legezko ekintzak bideratzeko eskubidea bere
tzat gordeko du udalak.

Gizartegintza Sailak txartela kendu ahal izango die, aldi baterako, hutsegite 
larriak edo oso larriak egiten dituztenei.

47. artikulua. �Zigorrak
Arau-hauste arinak honela zigortu ahal izango dira:

■■ Ohartarazpena, ahoz eta modu pribatuan edo idatziz. Argibide zerbitzuko 
laguntzaileak edo atezainak, ekintza soziokulturaletarako teknikariak nahiz 
zentroen ardura duten Hirugarren Adinekoen Zerbitzuko teknikariek egin 
ahal izango dute. 

■■ 60 euro arteko isuna.

■■ Bosgarren Titulua: Zigortzeko erregimena

Arau-hauste larriak honela zigortu ahal izango dira:
■■ Aldi baterako (15 egunetik 6 hilabetera bitartean) zentroak erabiltzeko 
eskubidea kentzea. 

■■ Zentroko parte-hartze organoetako kide izateko gaitasungabetzea, 6 hila-
betetik beherako aldi baterako.

■■ 61 eurotik 100era bitarteko isuna.

Arau-hauste oso larriak honela zigortu ahal izango dira:
■■ Aldi baterako (6 hilabetetik 2 urtera bitartean) zentroak erabiltzeko es-
kubidea kentzea. 

■■ Zentroak erabiltzeko eskubidea behin-betiko kentzea.
■■ Zentroko parte-hartze organoetako kide izateko gaitasungabetzea, 6 hila-
betetik 2 urtera arteko aldi baterako.

■■ Zentroko parte-hartze organoetako kide izateko behin-betiko gaitasun-
gabetzea.

■■ 100 eurotik 500era bitarteko isuna.

Bai erabiltzaile izateko eskubidea kenduz gero, bai zentroko parte-hartze 
organoetako kide izateko gaitasungabetuz gero, adinekoentzako zentro so-
ziokulturaletako txartela kendu egingo zaio dena delakoari.

48. artikulua. �Arau-hausteen mailaketa
Zigorrak sailkatu ondoren, honako hauek aintzat harturik mailakatuko dira: 
nahitakotasuna edo arduragabekeria, inguruabar pertsonalak, egoera ekono-
mikoa, egindako kalteen larritasuna eta zer-nolakoak, gertakariek gizartean 
izan duten oihartzuna, genero indarkeriarik izan den, eta damurik erakutsi den 
eta, horrenbestez, sortutako kalteak konpondu diren.

49. artikulua. �Arau-hausteak eta zigorrak preskribatzea
Arau-hausteak eta zigorrak preskribatzeari dagokionez, Herri Administrazioen 
Araubide Juridikoari eta Administrazio Jarduera Erkideari buruzko azaroaren 
26ko 30/1992 Legean xedatutakoa aintzat hartuko da. 

Hauek izango dira arau-hausteen preskripzio-epeak:
■■ Sei hilabetekoa, arau-hauste arinentzat.
■■ Bi urtekoa, arau-hauste larrientzat.
■■ Hiru urtekoa, arau-hauste oso larrientzat.

Hauek izango dira zigorren preskripzio-epeak:
■■ Urtebetekoa, hutsegite arinengatik jarritako zigorrentzat.
■■ Bi urtekoa, hutsegite larriengatik jarritako zigorrentzat.
■■ Hiru urtekoa, hutsegite oso larriengatik jarritako zigorrentzat.

50. artikulua. �Berriro egin edo erortzea
Arau-haustearen erantzulea izaera bereko beste arau-hauste baten ondorioz
ko ebazpen irmoa dela medio lehendik zigortua izan bada gertatzen da berri-
ro egin edo erortzea; arau-hauste arinen kasuan, aurreko arau-haustea irmo 
bihurtu zenetik urtebete igaro ez bada, larrien kasuan bi urte igaro ez badira 
eta larrienean, berriz, bost urte igaro ez badira.

■■ Bosgarren Titulua: Zigortzeko erregimena

51. artikulua. �Zigortzeko prozedura
Arau-haustea izan dela erabakitzeko nahiz zigorra jartzeko prozedura hauxe 
izango da:

a.	 Arau-hauste arinak direnean: Arau-hauste arinengatiko dosier zigor
tzaileak zentroko arduradunak abiaraziko ditu, dela bere ekimenez, dela 
Erabiltzaileen Kontseiluak edo zentroko teknikariek modu arrazoituan 
hala eskatzen diotelako, dela beste inork salatu dituelako. 

b.	 Arau-hauste larriak edo oso larriak direnean: Arau-hauste larriengatiko 
dosier zigortzaileak programaburuak abiaraziko ditu, dela bere ekimenez, 
dela zentroen arduradunak modu arrazoituan hala eskatzen diolako, dela 
goragoko norbaitek agintzen diolako, dela beste inork salatu dituelako.

Edozein zigor jartzeko, txostena idatzi beharko da, eta bertan azaldu zigor
tzeko modukotzat jotzen den jokabidea, inguruabarrak, hartutako zuhurtziazko 
neurriak eta proposatzen den zigorra.

Instruktoreak zigortzeko proposamena idatziko du eta ustez arau-haustea egin 
zuen pertsonari idatziz jakinaraziko, hark alegazioak aurkezterik izan dezan, 
eta hamabost egun naturaleko epea izango du hark horretarako.

Gizarte Gaien Arloko zinegotzi ordezkariak izango du zigorra jartzeko eskumena.

Zigortzeko erregimenaren alorrean araudi honetan xedatu gabe geratzen dire-
nei dagozkienetan, Euskadiko Autonomia Erkidegoko Administrazio Publikoen 
Zigortze Ahalmenari buruzko 2/1998 Legea aintzat hartuko da.

Diziplina zigorrek ez dute salbuetsiko izan litezkeen erantzukizun zibil eta 
penaletatik. 

52. artikulua. �Kalteak konpontzea
Zigorra jartzea bateragarri izango da arau-hausleari eraldatu duen egoera 
lehengora bihurtzeko eskatzearekin, baita sortutako kalte-galerak ordainaraz-
tearekin ere.

Udal jabetzako ondasunei kalterik eginez gero, udal zerbitzu teknikoek 
konponketaren zenbatekoa zehaztuko dute, eta arau-hausleari edo haren or-
dez erantzun behar duenari jakinaraziko, finkatzen den epean ordain dezan.

53. artikulua. �Erantzuleak
Egile materialak izango dira arau-hausteen erantzule zuzenak. 

Arau-hausteak hainbat pertsonak batera egiten dituztelarik, modu solidarioan 
erantzun beharko dute guztiek ere.

Bestek egin ditzaketen administrazio arau-hausteei aurrea hartzeko legezko 
betekizuna duten pertsona fisiko edo juridikoak kalteen erantzule subsidiario 
izango dira.

■■ Bosgarren Titulua: Zigortzeko erregimena

Seigarren Titulua: �
Azken xedapenak

54. artikulua. �Arau edo araudi osagarriak
Ezaugarri bereziak dituzten jarduera eta zerbitzuetarako (jantoki zerbitzua, po-
dologia, etengabe esku-hartzeko programa...) araudi osagarriak taxutuko dira, 
berariazko alderdiak bertan zehazte aldera.

55. artikulua: �Ebazpenak
Araudi orokor honetan edo adinekoentzako zentro soziokulturaletan eragina 
duten araudi osagarrietan jasota ez dauden kasuak zentroen arduradunak 
ebatziko ditu lehenik eta behin; ondoren, behar izanez gero, Udaleko Gizar-
tegintza Saileko zuzendaritzara igorriko ditu, eskumena duen organoak har 
ditzan erabakiak, kasuan kasu.

56. artikulua. �Xedapen iragankorra
Agintaldia 2009ko abenduaren 31 baino lehenago bukatzen ez duten batza-
rrek hori baino lehenago desegiterik izango dute, beren borondatez. 

Esperientzia pilotuak iraun bitartean jarduera batzordea eta adinekoen kon
tseilua izan duten adinekoentzako zentro soziokulturaletan izena emateko 
epeak zabalduko dira, horiek arauzko moduan eratzeko.

Batzarrik ez duten eta esperientzia pilotua egin ez duten adinekoentzako 
zentro soziokulturaletan 2009ko abenduaren 31 baino lehenago eratuko dira 
parte-hartze kolektiborako organoak.

57. artikulua. �Indarrean jartzea
Arabako Lurralde Historikoaren Aldizkari Ofizialean argitaratzen den egunaren 
biharamunean jarriko da indarrean araudi hau.

■■ Seigarren Titulua: Azken xedapenak





ADINEKOENTZAKO ZENTZO SOZIOKULTURALAK, AZSK 

--------------------------------------------------------------------------------------
Abetxuku AZSK 
Kooperatiba plaza, z/g 
Tel: 945 16 26 61 

Araneko AZSK 
Aragoi kalea, 5  
Tel: 945 16 14 06 

Aranbizkarreko AZSK 
Sierras Alavesas kalea,1 
Tel: 945 16 14 11 

Ariznabarreko AZSK 
Zaitegiko Gazteluaren kalea, 1 behea
Tel: 945 16 14 14 

Koroatzeko AZSK 
Arriagako atea, 14
Tel: 945 16 14 20 

Pilareko AZSK 
Venezuela kalea, 9 
Tel: 945 16 14 37 

Judimendiko AZSK 
Cola y Goiti kalea, 7 
Tel: 945 16 14 38 

Lakua-Arriaga AZSK 
F. Xabier Landaburu kalea, 1
Tel: 945 16 14 18

Gizarte Politiken, Adinekoen 
eta Haurren Saila 

Adinekoen Zerbitzua 

Teodoro Doublang Margolaria kalea, 
25 01008 Vitoria-Gasteiz 

Tel.: 945 16 13 44 

gestionadm.1133@vitoria-gasteiz.org 
www.vitoria-gasteiz.org 

Landazuriko AZSK 
Landazuri kalea, 17 Tel: 
945 16 14 41 

Herrandarrak AZSK 
Herrandarren kalea, 3 
Tel: 945 26 07 16 

San Kristobaleko AZSK 
JJose Uruñuela kalea, 
11 Tel: 945 16 14 43 

San Martineko AZSK 
Aurelio Vera-Fajardo 
kalea, 3-7 
Tel: 945 16 14 40 

San Prudentzioko 
AZSK 
Frantzia kalea, 35Tel: 
945 16 18 20 

Sansomendiko AZSK 
Oto hiribidea, 22-24 Tel: 
945 16 14 49 

Txagorritxuko AZSK 
Mexiko kalea, 11 
Tel: 945 16 14 52 

Zaramagako AZSK 
Gasteiz kalea, 32 
Tel: 945 16 14 58 

Direktorio hau eguneratu egin da dokumentua berrinprimatzeko 2021eko otsailaren 16an.




